Skýrsla stjórnar Rótarýklúbbs Reykjavíkur 2016-2017
Jón Karl Ólafsson, forseti klúbbsins – fundur þann 5. júlí 2017


Á starfsárinu voru haldnir 49 reglulegir fundir auk starfsskilafundar. Einnig var boðið upp á ýmsa viðburði eins og undandfarin ár. Flestir fundir voru í Kötlusal á Radisson Hótel Sögu í hádeginu á miðvikudögum.  Þjónusta starfsfólks á Radisson Sögu var til fyrirmyndar og þökkum við þeim gott samstarf á árinu.
Stjórn Rótarýklúbbs Reykjavíkur á starfsárinu 2016-2017
Stjórnina skipuðu: Jón Karl Ólafsson, forseti; Anna Birna Jensdóttir, viðtakandi forseti; Sigrún Ragna Ólafsdóttir, ritari; Sigríður Anna Guðjónsdóttir, gjaldkeri og Egill B. Hreinsson, stallari.
Nefndir starfsársins:
Menningar og fræðslunefnd: Sigrún Ragna Ólafsdóttir, ritari (formaður), Finnur Oddsson og Margrét Sanders.
Alþjóðanefnd: Sigríður Anna Guðjónsdóttir, gjaldkeri (formaður), Guðrún Nordal og Harpa Þórsdóttir.
Þjóðmálanefnd: Egill B. Hreinsson, stallari (formaður), Guðfinna S. Bjarnadóttir og Guðmundur G. Haraldsson.
Starfsþjónustunefnd: Anna Birna Jensdóttir, viðtakandi forseti (formaður), Kristjana  Kristjánsdóttir og Sigurður B. Stefánsson. 
Félaga- og starfsgreinanefnd: Guðmundur G. Þórarinsson formaður, Magnús Jóhannesson, Eiður Guðnason, Guðfinna S. Bjarnadóttir, Benedikt Jóhannesson, Jóhann Sigurjónsson og Ágústa Guðmundsdóttir.
10 formlegir stjórnarfundir voru haldnir á árinu.  Mörg mál voru hins vegar einnig afgreidd með tölvupóstssamskiptum og í gegnum síma.
Markmið stjórnar er sem fyrr að örva fundasókn með áhugaverðum erindum og skemmtilegum, fjölbreytilegum og fróðlegum viðburðum.  Markmið stjórnar ársins var að viðhalda fjölda félaga í klúbbnum.  Það var álit stjórnar að það væri ekki sérstakt markmið að fjölga félögum frekar, þar sem við erum þegar stærsti klúbbur landsins.  Við töldum hins vegar rétt, að setja markmið um aukna þátttöku félaga í starfi klúbbsins og þeim viðburðum, sem í boði eru á hverju ári.  
Við viljum standa undir nafni, sem eftirsóknarverður og skemmtilegur Rótarýklúbbur.  Í anda Rotary International viljum við efla vinatengsl og þjónustuhugsjónina.  Í grunninn erum við mannúðarsamtök og leggjum okkur fram í baráttunni fyrir bættu lífi með réttsýni og heiðarleika að leiðarljósi.  Við settum okkur markmið um að auka framlög í Alþjóða Rótarýsjóðinn, sem veitir styrki til hjálpar- og mannúðarmála.   
Rótarýklúbbur Reykjavíkur er einstakur, þar sem þetta er fyrsti Rótarýklúbbur hér á landi og saga klúbbsins er því samofin sögu Rótarý á Íslandi.  Það hefur gengið mjög vel að fá nýja félaga í klúbbinn og það er eftirspurn eftir því að gerast félagi í okkar klúbbi.  Okkur hefur tekist vel að  velja inn í klúbbinn og gera hann eftirsóknaverðan.  Markmið til framtíðar er að auka þarf áhuga og aðkomu yngri kynslóðar á starfi klúbbsins, til að tryggja áfram stöðu hans í þjóðfélaginu.
Staða klúbbsins
Í upphafi starfsársins í júlí 2016 voru félagar 126 og þar af eru 7 heiðursfélagar.   Almennir félagar voru því 119.  Skiptingin var þannig að 30 félagar voru konur og 96 karlar.  Meðalaldur félaga í Rótarýklúbbi Reykjavíkur var rúmlega 67 ár á starfsárinu.
Fimm nýir félagar voru teknir inn í klúbbinn á starfsárinu og bjóðum við þá sérstaklega velkomna í hópinn:
Bryndís Hlöðversdóttir, 15.mars 2017 fyrir starfsgreinina „Ríkissáttasemjari“ – State Conciliation and Mediation.
Hróbjartur Jónatansson, 29.mars 2017 fyrir starfsgreinina „Hæstaréttalögmaður“ – Supreme Court Attorney.
Elín Hjálmsdóttir, 29.mars 2017 fyrir starfsgreinina „Mannauðsstjórnun“ – Human Resources.
Unnur Gunnarsdóttir, 14.júní 2017 fyrir starfsgreinina „Fjármálaeftirlit“ – Financial Supervision Authority.
Helgi S.Gunnarsson, 21.júní 2017 fyrir starfsgreinina „Eign og rekstur fasteigna“ – Property Management.
Einn félagi í Rótarýklúbbi Reykjavíkur lést á starfsárinu: 
Félagi okkar Eiður Guðnason lést þann 31.janúar 2017.  
Við minnumst góðs félaga með söknuði. 
Fjórir félagar sögðu sig úr klúbbnum á starfsárinu: 
Fríða Björk Ingvarsdóttir, þann 15.ágúst 2016.
Ragnar S. Halldórsson, þann 1.október 2016.
Edda Rós Karlsdóttir, þann 12.desember 2016.
Illugi Gunnarsson, þann 31.desember  2016.

[bookmark: _GoBack]Í lok starfsárs voru félagar í Rótarýklúbbi Reykjavíkur því áfram 126 og þar af eru 7 heiðursfélagar.  Skipting er nú þannig, að 30 félagar eru konur og 95 félagar eru karlar.
Mesta fundarsókn á starfsárinu var á 32. fundi þann 25. nóvember 2015, en þá mættu 66 félagar eða 73,3%.  Slík fundarsókn er til mikillar fyrirmyndar.
Minnsta fundarsókn var hins vegar á 44. fundi þann 24 .maí 2017, en þá mættu aðeins 22 félagar eða 23,5%.   Á þessum fundi var okkur boðið í glæsilega heimsókn til Landsvirkjunar og hefði verið gaman að sjá fleiri félaga mæta.   
Á sérstakt spilakvöld mættu aðeins 9 félagar eða 12,9%.  Þetta er þó mun betri mæting en árið áður á sama viðburð. 
Jón Karl Ólafsson var með 100% mætingu fyrri hluta starfsárs.  Anna Birna Jensdóttir var með 100% mætingu á seinni hluta starfsársins. 
Fjöldi gesta á árinu var 185.
Rótarýgestir voru 40.
Aðrir gestir voru 145.
Meðaltal gesta á fundi: 4

Paul Harris félagar 
Paul Harris er æðsta viðurkenning sem veitt er af Rótarýhreyfingunni. Hún er veitt í þaklætisskyni fyrir mikinn og afgerandi stuðning við að bæta skilning og vingjarnleg samskipti á milli fólks í heiminum. Ágústa Guðmundsdóttir fékk Paul Harris (PH) viðurkenningu 14. júní 2017. 
Ársskýrsla og fjárhagsáætlun 24. ágúst
Kjartan Óskarsson fráfarandi gjaldkeri lagði fram ársskýrslu  2014-2015 og Sigríður Anna Guðjónsdóttir gerði grein fyrir fjárhagsáætlun 2016-2017 og var áætlun samþykkt samhljóða af fundarmönnum. 
Erindi
Fjölmargir aðilar lögðu okkur lið með frábærum, sérlega áhugaverðum og vel fluttum erindum um margvísleg málefni. Alls voru 46 erindi flutt á starfsárinu, flest af fólki utan klúbbsins en nokkrir Rótarýfélagar fluttu starfsgreinaerindi.
Fundur með Guðmundi Jens Þorvarðarsyni, umdæmisstjóra 21. september
Rædd voru málefni sem umdæmisstjóri leggur áherslu á þetta starfsár.  Áfram er rætt almennt um fjölgun félaga og hvernig unnt er að auka áhuga yngri kynslóðar.   Rótarýdagurinn verður seinna og er stefnt að 6. maí. 
71. Umdæmisþing Rótarý var haldið í Kópavogi 14.-15. október 2016
Þingið var í boði Rótarýklúbbs Kópavogs og fulltrúar Rótarýklúbbs Reykjavíkur á þinginu voru þau Jón Karl Ólafsson og Anna Birna Jensdóttir.  Næsta Umdæmisþing verður haldið í Mosfellsbæ dagana 6.-7.október 2017 í boði Rótarýklúbbs Mosfellssveitar
Stjórn starfsársins 2017-2018 
Tilnefningar fóru fram á fundi 16. nóvember og niðurstöður voru kynntar á fundi 7. desember.  
Stjórnina skipa:
Anna Birna Jensdóttir, forseti
Guðmundur G. Haraldsson, viðtakandi forseti
Inga Þórsdóttir, ritari
Birna Einarsdóttir, gjaldkeri
Jón Gunnar Bergs, stallari



Ferðir og skemmtanir á starfsárinu 2016-2017
Jeppaferð 28. ágúst   
Farin var Fjallbaksleið syðri og áttum við frábæran dag.  Sem fyrr voru það félagar okkar Davíð Á. Gunnarsson, Halldór Jónsson og Gunnar Scheving Thorsteinsson, sem sáu um skipulagningu af sinni alkunnu snilld og færum við þeim bestu þakkir fyrir. 
Berjaferð 2. september
Mjög góð þátttaka var í berjaferðinni og tókst hún í alla staði mjög vel.   Lagt var af stað um kl. 12:30 og fyrsta stopp var rétt við Staupastein í Hvalfirði, þar sem fyrsta næring var í boði. Þaðan var  ekið að Hernámssetrinu að Hlöðum í Hvalfirði og það skoðað. Guðjón Sigmundsson ( Gaui litli ) sagði frá tilurð safnsins og sögu þess.  Þaðan var ekið í Skorradal, [image: Hrynjandi Skálinn sem byggður var yfir gamalt gróðurhús fellur vel inn í hraunið og landslagið.]þar sem sumarhús Bjarna Ármannsson og Helgu Sverrisdóttur var heimsótt.  Þar fengum við frábærar móttökur og viðgjörning og áttum frábæra stund í frábæru veðri.  Við þökkum þeim heiðurshjónum sérstaklega fyrir gestrisnina.  Næst lá leiðin að Kolstöðum í Hvítársíðu, þar sem Helgi Eiríksson og hans fjölskylda tóku á móti okkur.  Helgi er oft betur þekktur sem Helgi í Lúmex.  Að Kolstöðum hafa þau byggt upp aðstöðu fyrir listamenn, þar sem þeir geta komið og dvalið við listsköpun.  Það var mjög áhugavert að heimsækja Helga og hans fólk og það verður áhugavert að fylgjast með uppbyggingu þarna á næstu árum.
Næst var ekið að Brúarási við Hvítá, þar sem Martha Eiríksdóttir og hennar fólk tók á móti okkur.  Þar var snæddur kvöldverður og Egill B. Hreinsson og Jón Karl Ólafsson spiluðu undir fjöldasöng.  Þaðan var ekið til baka til Reykjavíkur, þar sem ánægðir gestir komu til baka í kringum miðnættið.  
Skákmót Rótarý var haldið þann 19.október og voru félagar okkar þeir Friðrik Ólafsson og Guðmundur G. Þórarinsson þar við stjórn.  Um 15 Rótarýfélagar mættu og tefldu og sögðu skáksögur eins og þeim er einum lagið.
Árshátíð í Hörpu þann 12.nóvember
[image: Image may contain: 1 person, text]Í upphafi starfsárs vildi stjórn skoða, hvort áhugi væri fyrir ferð út fyrir bæinn í október, þar sem við héldum árshátíð klúbbsins saman.  Lagt var til að farið yrði í Stykkishólm.  Viðtökur voru þannig, að ekki þótti rétt að blása til slíkrar hátíðar.  Árshátíðin var því haldin í Hörpu, þar sem snæddur var ljúffengur kvöldverður og síðan farið að sjá óperuna Évgení Onegin. Forseti bauð gesti velkomna og Egill B. Hreinsson lék fyrir gesti á píanó. Að því loknu kynnti félagi okkar, Sveinn Einarsson, óperu kvöldsins og sagði frá höfundi og tilurð óperunnar.  Eftir sýninguna hittust nokkrir félagar í Kolabrautinni í Hörpu og áttu þar saman góða stund.   Það verður verkefni nýrrar stórnar að athuga hvort áhugi verður á breyttu fyrirkomulagi á árshátíð á næsta ári.


Aðventukvöld 14. Desember
[image: Image may contain: sky, house and outdoor]Rótarýfélagar komu saman sem fyrr í dómkirkjunni kl. 18.  Hjálmar Jónsson, félagi okkar og dómkirkjuprestur, stýrði athöfninni að vanda.  Félagar okkar Kjartan Óskarsson, Jónas Ingimundarson og Sigrún Hjálmtýsdóttir (Diddú) fluttu fagra tónlist.  Félagi okkar Sigrún Ragna Ólafsdóttir flutti fallega ræðu um æskuár sín í Stykkishólmi.  
Hjálmar hafði rætt þann möguleika að Egill B. Hreinsson gæti spilað falleg jólalög í kirkjunni, en Egill var staddur í Ástralíu.  Þá kom þessi vísa:
Jólin með hljóm og hlýju
og hátíðarblæ að nýju.
Koma nú senn, 
fyrir konur og menn
og Egil í Ástralíu.

Síðan var gengið til kvöldverðar í Iðnó.  Forseti, Jón Karl Ólafsson, bauð gesti velkomna.  Félagar okkar Davíð Á. Gunnarsson, Guðmundur G. Þórarinsson og Sigurður Pálsson lásu úr bókum sínum við góðar undirtektir.  Fjölmennt var á Aðventukvöldinu en það er eitt vinsælasta skemmtikvöld ársins.
Jólakveðjur og konfektkassi til ekkna látinna félaga um miðjan desember
Umsjón hafði Anna Birna Jensdóttir, viðtakandi forseti, og sáu stjórnarmenn um að dreifa kveðjunum til þeirra sem fengu. 
Niðjafundur 14 ára og yngri 28. desember
[image: Image may contain: 5 people, people smiling, people standing]Forseti bauð gesti velkomna og las upp þennan skemmtilegasta gestalista ársins.  Jólasveinn mætti á staðinn, boðið var upp á kjúklinga, franskar og salat. Börnin fengu afhenta sælgætispoka.  Síðan var spilað og sungið og gengið í kringum jólatré með jólasveininum, sem lék á alls oddi.

Stórtónleikar Rótarý í Hörpu 8. janúar 
Tónleikarnir voru haldnir í Norðurljósasal Hörpu.  Tónleikarnir hafa skapað sér góðan sess sem vettvangur til að styrkja unga tónlistarmenn, enda hafa margir frábærir komið fram á tónleikunum undanfarin ár.  Félagi okkar Sigríður Snævar flutti ávarpsorð og kynnir var Bergþór Pálsson.  Elmar Gilbertsson, tenór, söng og Helga Bryndís Magnúsdóttir lék á píanó.  Styrki úr Tónlistarsjóði Rótarý hlutu að þessu sinn Jóhann Kristinsson, baríton, og Ísak Ríkharðsson, fiðla.  Sérstakur ráðgjafi og skipuleggjandi tónleikanna í ár eins og alla tíð frá stofnun var félagi okkar Jónas Ingimundarson. 
Lokaður kvöldfundur 18. janúar
Kvöldfundur um innri málefni Rótarýklúbbs Reykjavíkur var haldinn í Kötlusal á Hótel Radisson Sögu.  Í boði var góður Þorramatur og hlaut hann góðar undirtektir sem fyrr. Góð mæting var á fundinum og voru fjörugar umræður um málefni klúbbsins. Forseti lagði fram nokkrar hugmyndir um umræðuefni: 
1. [image: Image may contain: 1 person, standing and suit]Samfélagsmiðlar – dreifing upplýsinga til félaga
2. Félagsmál – markmið um nýja félaga á árinu
3. Markmið í starfi ársins
a. Fjölgun félaga ?
b. Framlög í Rótarýsjóðinn
c. Styrktarverkefni
d. Ungmennastarf Rótarý
4. Fundarmál – sumarfrí og möguleg lenging þess
5. Önnur mál.
Forseti skýrði frá samsetningu klúbbsins hvað aldur og kynjaskiptingu varðar og þeirri stefnu, að ekki sé gert ráð fyrir að fjölga félögum frekar á næstunni.  Við viljum halda núverandi fjölda, en reyna að jafna kynjahlutföll áfram og efla þátttöku í starfi klúbbsins, sérstaklega frá yngri félögum.
Mikið var rætt um samfélagsmiðla og hvort að við ættum að reyna að auka vægi þeirra í upplýsingargjöf til félaga.  Mest var rætt um lokaða Facebook síðu klúbbsins, en hún hefur ekki verið mjög virk undanfarin misseri.  Ákveðið var að blása lífi í síðuna og nú er svo komið að 69 félagar eru virkir á síðunni.  Þetta hefur verið skemmtileg viðbót í upplýsingagjöf til félaga.  Vefsíða klúbbsins hefur einnig verið nokkuð virk, en það er erfitt að meta hve margir skoða síðuna að jafnaði.
[image: Image may contain: food]Aðeins var rætt um þátttöku félagsmanna í viðburðum á vegum klúbbsins.  Almennt hefur þátttaka verið heldur minni en á undanförnum árum.  Þó var mjög góð þátttaka í Berjaferð og var þetta líklega eins stærsta ferð frá upphafi.  Þátttaka á Menningarkvöld var einnig með ágætum.  Annars voru þátttakendur yfirleitt færri en undanfarin ár.  Menn voru þó almennt sammála um, að mikil sátt væri um starf klúbbsins og hann einkenndist af góðri vináttu félaga.  
Við höfum verið undir meðaltali í Rótarý á Íslandi varðandi framlög í Rótarýsjóð.  Við viljum gjarnan bæta okkur á þessu sviði og framlög í sjóðinn á þessu ári voru meiri en nokkur undanfarin ár.  
Rætt var um lagabreytingar Rótarý, þar sem sveigjanleiki er aukinn hvað varðar mætingar og fjölda funda á árinu.  Félagar vildu almennt ekki breyta miklu frá núverandi uppsetningu, en þó verður sumarfrí lengt um eina viku.  
Eins og áður segir voru umræður skemmtilegar og uppbyggjandi og eftir góðan mat og eitthvað af veigum var fundi slitið um klukkan 21:30.
Menningarkvöld 8.mars – Niðjanótt
[image: Image may contain: 1 person, indoor][image: Image may contain: one or more people, people on stage and indoor]Frábært Menningarkvöld var haldið á veitingastaðnum Bryggjan Brugghús.  Hugmyndin var, að fá afkomendur félaga til að koma og skemmta okkur með leik og söng.  Það er ljóst að mikið af frábærum listamönnum eru meðal afkomenda félaga okkar.  Bryggjan  Brugghús er sérstakur staður og var aðeins truflun af annarri afgreiðslu í húsinu.  Menn létu það ekki á sig fá og niðurstaðan var frábær kvöldstund, þar sem mætt var vel af félögum í Rótarýklúbbi Reykjavíkur.  Þeir sem fram komu voru Hrönn Þráinsdóttir (Þorvaldssonar) píanóleikari, Sigurjón Jóhannsson ( Sigurjónssonar ) söngvari,  Hrafnkell Orri Egilsson (Hreinssonar) sellóleikari, Högni Egilsson (Hreinssonar) söngvari og píanóleikari, Valdís Þorkelsdóttir (dóttir Diddúar og Þorkels) trompetleikari og Hallgrímur Helgason (Hallgrímssonar) rithöfundur og skáld.  Auk þessu stigu á stokk félagar okkar Egill B. Hreinsson, Örn Árnason og Sigrún Hjálmtýsdóttir (Diddú).  Við þökkum öllum þeim sem fram komu fyrir frábæra skemmtun og frábært kvöld.
Spilakvöld með mökum var haldið 15. mars. 
Benedikt Jóhannesson félagi okkar, hefur séð um þetta ágæta kvöld undanfarin ár við mikinn fögnuð.  Þetta skipti var fámennt en góðmennt á spilakvöldinu en aðeins mættu 9 manns til leiks.  Þetta var þó betri mæting en undanfarin ár.
Ferð til Winnipeg – felld niður
Í upphafi starfsárs var fyrirhugað að fara í ferð til Winnipeg til að heimsækja Íslendingaslóðir þar.  Félagi okkar Eiður Guðnason var okkur innan handar við skipulagningu ferðarinnar.  Það er gríðarlega gaman að koma á þessar slóðir og mikil saga tengist landi og þjóð.  Áhugi félagsmanna var hins vegar ekki sérlega mikill.  Eftir að félagi okkar Eiður féll frá, var ákveðið að hætta við ferðina og var því engin utanlandför á vegum klúbbsins á þessu starfsári.
Rótarýdagurinn 6. maí
[image: Image may contain: one or more people]Haldið var upp á daginn á Hjúkrunarheimilinu Sóltúni, þar sem félagi okkar Anna Birna Jensdóttir bauð heimilisfólk og gesti velkomna.  Forseti sagði nokkur orð og síðan skemmtu félagar okkar  Diddú, Kjartan Óskarsson og Guðmundur G. Haraldsson gestum með ljúfri tónlist.  Með þeim var Ásta Kjartansdóttir, dóttir Kjartans og færum við henni okkar bestu þakkir fyrir.  Forseti, Jón Karl Ólafsson, og Diddú tóku einnig lagið saman. Dagurinn og frammistaða okkar fólks var klúbbnum okkar til mikils sóma.
[image: Image may contain: 1 person]Niðjafundur 15 ára og eldri 24. maí
Forseti fræddi niðja félagsmanna um Rótarýklúbbinn og félagi okkar Sigrún Hjálmtýsdóttir flutti erindi og fjallaði þar um feril sinn í tali og aðeins í tónum. Eins og alltaf fór Diddú á kostum og erindið var mikil skemmtun.  Mæting var ágæt og mættu um  10 félagar með gesti. 
Golfmót Rótarý þann 23 .júní í Grindavík
Klúbburinn tók þátt í golfmóti Rótarý sem Rótarýklúbbur Árbæjar stóð fyrir í Grindavík.  Um 45 Rótarýfélagar víða að tóku þátt í mótinu.  Fyrir hönd okkar klúbbs tóku þátt Hjálmar Jónsson og Jón Karl Ólafsson.  Ekki fer miklum sögum af árangri okkar liðs, en klúbburinn okkar mun sjá um þetta mót á næsta ári.  


Kveðja og þakkir frá fráfarandi forseta, 
Ágætu félagar, ég vil fá að þakka ykkur fyrir samstarfið á liðnu ári.  Þetta hefur verið skemmtilegt og gefandi ár og ég vil þakka sérstaklega meðstjórnendum mínum fyrir frábært samstarf.  Ég vil líka sérstaklega þakka ritaranum okkar, Elísabetu Waage fyrir frábært samstarf, án hennar væri starf okkar mun erfiðara.  Ég vil þakka nefndarfólki fyrir afbragðs val á fyrirlesurum og allt sitt mikilvæga framlag í þágu klúbbsins. Allir þeir sem hafa tekið virkan þátt í að glæða lífi skemmtanir okkar og samkomur eiga einnig miklar þakkir skyldar.  Við erum það lánsöm að við fáum til okkar frábæra fyrirlesara, sem fræða okkur um hin ýmsu málefni – þeim öllum við ég þakka þeirra framlag.  Það eru forréttindi að fá að vera félagi í Rótarýklúbbi Reykjavíkur og þarna hafa myndast mikil vinabönd sem munu halda um ókomna tíð.   Ég óska nýrri stjórn velfarnaðar á nýju starfsári. 

Starfsskilafundur 05. júlí

Jón Karl Ólafsson, forseti (2016-2017)

